
૧૧૦
વ્યાજનો વારસ
 




આવા પ્રોત્સાહક અવાજોથી મુશ્તરી લહેરમાં આવી ગઈ હતી. એણે એક શેર છોડી : 




દિલા ક્યોં કર મૈં ઉસ રૂખસારે રોશન કે મુકાબિલ હૂં; 

જિસે ખુરશીદે મશહર દેખકર કહતા હૈ મૈં તિલ હૂં.





     
ફરી ઐયૂબખાનજી ‘સુબહાન અલ્લાહ !’ ‘સુબહાન અલ્લાહ !’ પોકારી ઊઠ્યા. 

રિખવે શેરની સ્પષ્ટ ખાતર ઉસ્તાદજીને આંખથી પૂછ્યું :

ઐયૂબખાનજીએ સમજાવ્યું : ‘માશુક કે ગાલ ઇતને ચમકદાર હૈ કિ ઉન્હે દેખકર પ્રલયકાલ કા સૂર્ય કહતા હૈ મેં તો ઈસ ગાલ કા એક તિલ હું.’

સાંભળીને રિખવ આનંદી ઊઠ્યો. ‘તિલ’ શબ્દે એના મગજમાં અનેક મીઠી સ્મૃતિઓ તાજી કરી. મનઃચક્ષુ સમક્ષ એમીના ગાલ પરનો તલ એ નીરખી રહ્યો. 

વિચક્ષણ દૃષ્ટિવાળી મુશ્તરી તરત પારખી ગઈ કે શેઠજીની વિહ્વળતા વધતી જાય છે. વાતાવરણ પારખીને એણે પ્યાલીઓ તૈયાર કરવાનું બુઢ્ઢાને ફરમાવ્યું.

પ્યાલીઓ ખણખણી ઊઠી. એમાં શીશા ઠલવાયા. 

રિખવને તરત તે દિવસનો પ્રસંગ યાદ આવી ગયો. ‘પ્રિયા મુખોચ્છ્શ્વાસ વિકમ્પિતં મધુ’ યાદ આવ્યું. અને સુલેખાએ વટમાં ને વટમાં ભીંત ઉપર ફેંકીને ભાંગી નાખેલી પ્યાલી, બધું યાદ આવી ગયું. એ પ્રસંગના સાદ્યન્ત વિરોધાભાસમાં આજનો પ્રસંગ કેવો મજાનો હતો !

મુશ્તરી સહેજ નજીક ખસી અને રિખવના મોં સામે પ્યાલી ધરતાં કહ્યું, ‘લીજીએ !’ 

રિખવ બોલ્યો : ‘નહિજી, પહિલે આપ લીજીએ…’

‘નહિ શેઠજી, મૈં તો આપ કી યક નાચિઝ બાંદી હું. આપ તો બડે આદમી હો… પહિલે આપ લીજીએ…’

	આ લખાણ Creative Commons Attribution-ShareAlike License હેઠળ ઉપલબ્ધ છે;

વધુ માહિતી માટે વપરાશની શરતો જુઓ.

